
La scora costituësc por i mëndri, pian ia 

dal’eté dla scolina, l’ambiënt formatif, de 

chersciüda y de sozialisaziun plü impor-

tant. Ara á sigü n rode d’informaziun-for-

maziun sozial dër important y rapresentëia 

n meso de comunicaziun sozio-educativa 

prezius. La scora é porchël n post de gran 

importanza tl percurs d’inserimënt dles 

mitans y di mituns adotá.

De dezëmber dl 2014 á le Ministere por 

l’Istruziun, l’Université y l’Inrescida, De-

partimënt por le sistem educatif d’istru-

ziun y formaziun publiché les indicaziuns 

nazionales »linee di indirizzo per favorire 

il diritto allo studio degli alunni adottati« 

(»indicaziuns por sostigní le dërt da studié 

di scolars adotá«).

Les indicaziuns y i consëis laite reverda 

sides le ciamp aministratif-burocratich 

dl’iscriziun, di tëmps d’inserimënt y dla 

classa d’inserimënt, che le ciamp comu-

nicatif-relazional danter la scora y les fa-

milies adotives. Te Südtirol él oramai na 

colaboraziun sterscia danter scores y sor-

visc, istituziuns y assoziaziuns che laora tl 

ciamp dl’adoziun. Porchël él bele dl 2009 

gnü lauré fora na pröma verjiun dles »In-

dicaziuns por i geniturs y le personal inse-

gnant« sön le tema dl’acoliënza tles scores 

de mitans y mituns adotá, che é gnüda 

laurada fora danü spo dl 2012, ann de pu-

blicaziun dla secunda ediziun.

Cun la publicaziun dles Indicaziuns nazio-

nales dl 2014 á la rëi provinziala sön l’ado-

Premissa 

ziun indere araté che al jiss debojëgn da 

fá jí a öna les indicaziuns provinziales cun 

chëres nazionales, ince ajache le Depar-

timënt por l’Istruziun y la Formaziun talia-

na, la Direziun por l’Istruziun y la Forma-

ziun todëscia y la Direziun por l’Istruziun, 

Intendënza y la Cultura ladina â intratan 

bele surantut val’ mosöres y intervënc 

proponüs dales indicaziuns nazionales.

Por chësta rajun él gnü metü sö dl 2017 

n grup de laur, coordiné dal Ofize por la 

sconanza di mëndri y l’inclujiun soziala, 

cun rapresentantes dla Direziun por l’I-

struziun y la Formaziun taliana, la Direziun 

por l’Istruziun y la Formaziun todëscia y 

l’Intendënza y Cultura ladina, dl Sorvisc 

Adoziuns Südtirol y di ënc autorisá a se 

cruzié dles adoziuns internazionales Ai.Bi. 

y Amici Trentini, che á na sënta locala tla 

provinzia de Balsan.

Chëstes indicaziuns é le früt de chësc laur 

d’acordanza y contëgn, pian ia dales in-

dicaziuns nazionales, a pert les informa-

ziuns generales sön les particolarités dles 

mitans y di mituns adotá, ince indicaziun 

scëmples y tleres, sciöche ince consëis 

d’ütl por le personal dirigënt y insegnant 

de dötes les scores pian ia dales scolines.

I s’audun porchël che les Indicaziuns pro-

vinziales pois rapresenté por döt le perso-

nal dla scora dl Südtirol n stromënt de laur 

d’öga y n dërt sostëgn por le laur educatif.

Assessuria Waltraud Deeg
Assessur Daniel Alfreider

Assessur Giuliano Vettorato
Assessur Philipp Achammer

Acoliënza y percurs 
scolastich 

Les mitans y i mituns, les jones y 
i jogn rová adalerch tla provin-

zia de Balsan tres l’adoziun nazio-
nala o internazionala, bel anfat tan  
d’agn che ai á, á debojëgn da gní tuc 
sö tl sistem scolastich nü cun mo-
dalités y tëmps che vá a öna cun sü 

bojëgns spezifics y personai, liá ala 
comprenjiun dl contest familiar nü 
che é tl laur da se formé y ala cone-
scënza dl ambiënt sozial che i tol sö.

Les prozedöres por l’iscriziun de-
pënn dales desposiziuns varëntes te 
chësta materia. Ara ne vá nia dagno-
ra da odëi danfora le momënt can-
che al röia adalerch les mitans y i mi-
tuns tles families d’adoziun. Por 
chësta rajun pó les families 
a vigni moda scrí ite y 

Le pröm vare: l’iscriziun 

inserí, sides ti caji de adoziun nazio-
nala che internazionala, la möta/le 
möt a scora te vigni momënt dl ann, 
ince do che al é gnü stlüt jö les pro-
zedöres d’iscriziun, presentan la do-

manda diretamënter tla scora 
chirida fora.  

Inserimënt

Chirí fora n tëmp adaté por l’inserimënt 
a scora é fondamental por conzede da 
recuperé y costruí la segurëza che vá 
debojëgn por afronté cun serenité i 
compic che i percursc d’aprendimënt 
se damana. Les mitans y i mituns, les 
jones y i jogn adotá dess avëi svilupé, 

Modalités

nia dan 12 edemes (progressif)

nia dan 12 edemes
– orar flessibl y progressif
– percurs d’avijinamënt ala classa y ales  
  ativités curiculares

nia dan 4–6 edemes
– alisiré naota la sozialisaziun y la 
   partezipaziun
– conësce la storia da denant

Consëis por i 
tëmps 

d’inserimënt

Tëmps

scolina

scora 
primara

scora 
mesana y 

alta

denanco gní inseris te classa, le sëns de 
portignënza ala familia y se sintí arjigná 
a afronté le percurs scolastich nü. La di-
returia/Le diretur y la familia valutará 
deboriada i tëmps d’inserimënt.

Le secretariat dla scora damana la 
familia do na copia di documënc 
preodüs dales desposiziuns.

Les families di mëndri adotá podess 
n’avëi nia döta la documentaziun 
damanada dala scora, sce l’iter bu-
rocratich che porta pro ala formali-
saziun dl’adoziun n’é nia ciamó gnü 
stlüt jö. Sce al mancia por ej. le co-
desc fiscal o n ater documënt che 
vá debojëgn se basëion sön i docu-
mënc dá jö dala familia cun chi che 
ara vá da zertifiché l’adoziun fata fo-
radecá (Comisciun Adoziuns Inter-

De ci documënc vál pa 
debojëgn y de ciügn nia 

nazionales, Tribunal por i Mëndri).
Por garantí la sconanza y resserva-
tëza di mëndri tla fasa de pre-ado-
ziun (afidamënt pre-adoziun) vëgn 
l’iscriziun fata dala familia afidatara 
diretamënter tl’istituziun scolasti-
ca chirida fora. A na moda che ara 
ne vais nia da ti jí do mëss i dac gní 
conscidrá dër resservá y porchël pói 
ne gní nia gní metüs sön les plata-
formes online preodüdes por l’iscri-
ziun.

Y sce al mancia la docu-
mentaziun?

Sce al vá debojëgn da sconé i dac dl 
mënder ti ciara ma la direturia/le dire-
tur ala documentaziun y ne la tëgn nia 
sö tl fascicul personal dl mënder. La 
medema prozedöra vëgn atuada por 
düc i atri documënc che vá debojëgn 
por l’iscriziun o por le trasferimënt te 
n’atra scora (por ej. le nulla-osta).
La direturia/Le diretur dla scora mët tl 
fascicul dl mënder na detlaraziun ola-
che ara/al atestëia d’avëi tut vijiun dla 
documentaziun che vá debojëgn por  
l’iscriziun. Les secreteries ativëia moda-
lités a na moda che i inoms dles scola-
res/di scolars vëgnes trascric ti registri 
de classa diretamënter cun i cognoms 
de chi che i á adotá, meton averda che 
al ne vëgnes mai dant le cognom d’ori-
gina.

Vál debojëgn da planifiché 
l’acoliënza? 

Le momënt dl’acoliënza y dl pröm iade 
che an vá a scora é fondamentai por so-
stigní le bëgnester scolastich de vigni 
scolara/scolar y dantadöt de chi adotá, 
sides nazionalmënter che internazio-
nalmënter. Vigni istituziun scolastica 
dess ciafé sö n’insegnanta/n insegnant 
de referimënt por chësc ciamp. 

L’insegnanta/L’insegnant de 
referimënt: cai é pa sü compic?
La pröma cossa da fá sce al röia ada-
lerch na möta/n möt, na jona/n jonn 
é tó sö contat y mëte a jí n dialogh 
cun la familia. Les informaziuns che 
i geniturs pó dé (canche la möta/le 

möt röia adalerch, 
ambientaziun, 
capazités mo-
strades sö dala 

möta/dal möt, impre-
sciuns, aspetatives) é dër d’öga 

por organisé l’acoliënza y arjigné ca 
en colaboraziun cun la dirigënza y 
les coleghes y i colegs döt ci che vá 
debojëgn por tó sö la scolara nöia o 
le scolar nü.

N iade inserida/inserí te classa él le 
compit dl’insegnanta/dl insegnant 

de referimënt da colaboré cun le 
personal dozënt de classa y moni-
toré le percurs formatif dla scolara/
dl scolar, y chësc ince canche ara 
nen jará dl passaje danter scores de 
degrá desvalis. 

Le personal dozënt de classa pó s’a-
nuzé dla consulënza dl’insegnanta/
dl insegnant de referimënt y jí da 
d’ëra/ël por mëte adöm percursc 
didatics personalisá, sce al vá de-
bojëgn. 

Che chir pa fora la classa d’in-
gres? De ci mësson pa tigní 
cunt?
Da chirí fora la classa d’inserimënt 
mësson tigní cunt dles informaziuns 
coiüdes adöm tla fasa de dialogh 

scora-familia y dai sorvisc publics y 
privac che fej para.
La direturia/Le diretur chir fora la 
classa d’inserimënt en acordanza 
cun la familia, tignon cunt sce dan-
man di arac dles profescionistes y di 
profescionisć che ciara dl mënder, 
tolon ince en conscidraziun la posci-
bilité te caji particolars (por ej. sco-
larisaziun da denant bassa, lingaz 
d’origina desvalí da chël dla familia 
d’adoziun, livel de maturité emoti-
va) da mëte le mënder te na classa 
un n ann plü zoruch co chëra che é 
preodüda por chë eté.

Les domandes da fá por definí 
la classa d’inserimënt
Ci scora ára/ál pa fat? Y tan dî pa?
Les mitans y i mituns y les jones y 
i jogn adotá internazionalmënter 
pó gní da Paisc dantadöt rurai, cun 
strotöres soziales debles, olache le 
tas d’analfabetism y/o d’arbandon 
dla scora massa adora é dër alt. Che 
che vëgn da de te situaziuns podess 
avëi ciafé na stleta scolarisaziun, ne 
l’avëi daldöt nia ciafada o l’avëi cia-
fada cun modalités plütosc desva-
lies da chëres da sëgn te nosc Paisc. 
An mëss ince tigní cunt che ti maje-
ri stac de provegnënza di mëndri 
adotá tla Talia mët man le percurs 
scolastich cun set agn y prevëiga 
datrai n ziclus de scora primara de 
cater agn.

Ti corespogn pa l’eté anagrafica 
ala verité?
Te Paisc de provegnënza desva-
lis (por ejëmpl tl’Africa y tl Süd-ost 
dl’Asia) ne vëgn i mëndri nia scric ite 
tl register anagrafich canche ai nasc. 
A na pert de chëstes mitans y de chi-
sc mituns, che gnará spo adotá, ti 
vëgnel assegné na data de nasciüda 
che an arata pois ester süa data de 
nasciüda. Al ne sozed nia dainré che 

al vëgnes ciafé sö impormó dedô 
descrepanzes de passa n ann dan-
ter l’eté reala y chëra che ti ê gnüda 
dada, ince ajache ares/ai pó ester te 
n stat de denudrimënt o al pó ester 
tan de gran intardiades tl svilup 
che an ne reconësc nia l’eté reala. 
Dal’atra pert pól ince sozede che ai 
crësces dër debota o che ai toles sö 
debota pëis ajache ai mangia n’atra 
spëisa.

Derogaziun dl dovëi da jí a 
scora

Dan situaziuns che reverda scolares/
scolars che á debojëgn de n’atenziun 
particolara podará la direturia/le dire-
tur de scora tó la dezijiun, do avëi aldí 
le personal dozënt, da fá romagne la 
möta/le möt tla scolina por le tëmp che 
vá assolutamënter debojëgn por acuisí 
i pre-recuisic por la scora elementara, y 
a vigni moda por alplü un n ann de sco-
ra. Ince sce al é danman la derogaziun 
messará la möta/le möt cun n’eté da 
messëi jí a scora gní a vigni moda scri-
ta/scrit ite ala scora elementara (zirco-
lara MIUR n. 547 del 21/02/2014). 

Dal’esperiënza
L’orientamënt scolastich é un 
di compic fondamentai dla 
scora mesana. Por les scolares 
y i scolars adotá él da ti ciaré 
cun atenziun al iter che i dëida 
capí ci percurs scolastich jí por 
anuzé al miú sües capazités y 
potenzialités.

Vára dagnora debojëgn de n 
»Plann didatich personalisé«?
Al vëgn aconsié da preodëi per cursc 
personalisá, olache an arata che ai 
vais debojëgn, che tëgnes cunt dl’ 
atenziun speziala damanada de 
scolares y scolars adotá, adoran 
dötes les strategies educatives y di-
datiches che an arata vais debojëgn 
tla fasa d’acoliënza y/o de transiziun 
danter ordins y degrá de scora. Le 
personal dozënt valutëia adöm sce 
arjigné ca o manco n »Plann dida-
tich personalisé« (PDP). Le Plann 
Didatich Personalisé (PDP) ogará 
da definí, monitoré, documenté les 
strategies d’intervënt plü adatades 
y é da atué ma por le tëmp che vá 
debojëgn por arjunje i obietifs fac 
fora adöm. Le PDP vëgn partí cun i 
geniturs.

Passaji 

Sce le passaje danter ordins y de-
grá de scora pó destabilisé tempo-
raneamënter tröpes scolares y tröc 
scolars, vel chësc ciamó deplü por i 
mëndri adotá porvia de na fragilité 
poscibla coliada a na reaziun ai mu-
damënc particolara, al’autostima 
precara, a dificoltés da s’araté bugn 
assá, ala tëma da ne gní nia azetá da 
compagnes y compagns y dal perso-
nal insegnant. Al é important che le 
personal dozënt sais chësc y che 
al sostëgnes la scolara/le scolar te 
 chisc passaji importanc.

Cultures vedles y 
nöies

Le mënder adoté é na möta/n möt 
che »emigrëia da su« y che ne 

ciafa nia dagnora, dantadöt sce al é 
n teenager, le grup d’acoliënza bun 
da reconësce sües particolarités. Le 
mënder adoté mët tosc sön na pert 
so lingaz d’origina por imparé debo-
ta chël dla familia d’adoziun, sciöche 
proa de so dejider de portignënza 

nöia. Al pó ester ince mitans y mi-
tuns, jones y jogn adotá a livel nazio-
nal cun origines culturales desvalies.

La möta/Le möt sciöche la jona/le 
jonn adotada/adoté é dal momënt 
dl’adoziun zitadina taliana/zitadin 
talian sot a düc i aspec y al ti vá la 
legitimaziun totala dal ambiënt che 
le tol sö, zënza por ater ti scrí dant 
na remoziun de sües raisc y de süa 
storia.

Les origines dalunc ne dess nia gní 
desmentiades, al contrar ares dess 
gní valorisades y la scora pó la/le 
daidé integré ci che ara/al á svilupé 
te süa storia da denant.

Danter cultura d’origina y 
identité nöia 

Le lingaz dl’adoziun

La storia personala, adorada ma ti pro-
grams dla scora elementara por porté 
ite le conzet de »storia« y datrai ince dla 
scolina, pó porté pro a na seria de difi-
coltés dla möta adotada/dl möt adoté, 
che n’á sovënz no na fotografia no d’a-
tri elemënc liá a süa nasciüda y al tëmp 
de vita vit cun la familia d’origina o te 
istitut. Denanco tó bel anfat ci percurs 
che reverda la recostruziun dla storia 
personala, mëss le personal dozënt da-
gnora se confronté cun sü geniturs 
adotifs che á sovënz püces infor-
maziuns y chëres nia comple-
tes.
La revelaziun al mënder dl’a-
doziun é dagnora le compit 
di geniturs, mo al é impor-
tant che ince le personal 

insegnant baies te classa dl’adoziun 
sciöche n’esperiënza de vita poscibla. 
Chësc mëss acuisí stromënc por im-
paré le »lingaz dl’adoziun«, ajache ma 
sce chësc tema vëgn afronté a na moda 
adatada pón cherié te dötes les scola-
res/düc i scolars dla classa crëta y co-
raje, impede galia, fadia y tëma.

Consëi por la didatica

An pó chirí d’atres tecniches metodolo-
giches por trá ite les mitans y i mituns 
a livel personal sön le percurs zënza 
aziché le momënt de süa nasciüda: an 
pó aconsié la »scatora di recorc«, n con-
tenitur olache al vëgn coiü adöm ogec 
personai liá ai momënc passá te fami-
lia, chiris fora lediamënter, ogec che 
se referësc a n tëmp passé, daimpró y 
controlabl.

Ciodí sunse pa speziai?
Dantadöt tl caje de n’adoziun inter-
nazionala é le fat da ester nasciüs 
da porsones de n’etnia desvalia y, 
te tröc caji, da avëi aspec somatics 
tipics y da reconësce, n aspet impor-
tant. 
Chisc mëndri mëss integré la por-
tignënza etnich-culturala originara 
cun chëra dla familia d’adoziun y dl 
contest de vita nü. Ara se trata de n 
compit impegnatif che pó assorbí 
tröpes energies cognitives y emoti-
ves tla porsona adotada y süa fami-
lia.

Ci dificoltés 
pól pa gní 
a se le dé 
a scora? 

Düc i mëndri adotá á vit la realté 
plëna de dolur dla separaziun 

dai geniturs de nasciüda y datrai 
ince dai fredesc. A pert chisc ri evënc 
á tröc d’ëi porvé fora condiziuns de 
surité, tëmps lunc de istituzionalisa-
ziun, esperiënzes de maltratamënt 
fisich y/o psicologich.

Les mitans y i mituns, les jones y i 
jogn rová adalerch tres l’adoziun in-
ternazionala á ince n ater problem, 
ajache ai se confrontëia cun tröc 
mudamënc (linguistics, climatics, 
alimentars, y i.i. ) y é gnüs metüs te 
contesć daldöt nüs por ëres/ëi y nia 
conesciüs.
Les desfarënzies culturales y soma-
tiches che caraterisëia che che vëgn 
da d’atri Paisc, mo ince n numer si-
gnificatif de mëndri adotá tla Talia, 
contribuësc a fá a na moda che so 
percurs d’integraziun sides ciamó 
plü comples y delicat tl contest de 
vita nü. La fadia che la möta/le möt 
o la jona/le jonn fej é dui iadi tan gra-

na ajache ara/al mëss acuisí codesc 
de comportamënt de relaziun, dant-
adöt afetifs cun i geniturs nüs y spo 
cun le grup de chi dla medema eté; 
chisc é düc prozesc indespensabli 
por na bona conviënza te familia y 
te classa. Ara/Al á debojëgn de tëmp 
te familia y a scora, por costruí i lians 
nüs. Ara se trata de n percurs pëig-
her che ne dess nia gní sotvaluté.
Ince sce les mitans y i mituns adotá 
mëss afronté de gran desfidades, 

mësson se recordé le gran poten-
zial de recuperada che i caraterisëia, 
sües ressurses zënza fin y süa gran 
capazité de resiliënza.

Ci fadia! 

Les dificoltés y les intardiades da 
imparé pó gní da de plü faturs: man-
cianza de stimui y atenziuns ada-
tades tla pert de vita dan l’adoziun 

che, sce ara é gnüda a se le dé tla 
pröma infanzia, pó se trasformé te 
dificoltés linguistiches, tla simbo-
lisaziun y tla motorica fina; espe-
riënzes de scolarisaziun da denant 
nia adatades; intardiades tl svilup 
psicomotorich; esperiënzes d’ar-
bandon y istituzionalisaziun che, 
pian ia dal vit psicologich, pó porté 
pro a na capazité da defet de reti-
gnüda y de reproduziun.

Degügn ne m’ó

La dificolté da tigní fora frustra-
ziuns, i comportamënc agressifs, la 
mancianza de respet dles regoles, 
les provocaziuns, le bojëgn zënza 
fin d’atenziun é ma n valgönes dles 
manifestaziuns tleres de n malester 
interiur.
La mancianza de figöres de refe-
rimënt stabiles y bones da pité re-
laziuns d’atacamënt adatades pó 
porté pro a n sëns de malsegurëza 
respet al valur de se instësc y a süa 
vulnerabilité tl raport cun i atri, por-
tan la scolara/le scolare a costruí na 
rapresentaziun de se sciöche soget 
da ne dejidré nia, sciöche ince de n 
ambiënt ostil y prigorus.

Le bojëgn da se sintí amá, da sintí la 
conscidraziun di atri, la tëma da gní 
refodá y indô arbandoná, le sënn y 
le dolur por ci che é sozedü, é la vita 
che é tl’anima de tröc mëndri adotá 
y che fej a na moda che al sides ri 
por ëi da gestí cun ecuiliber y com-
petënza les relaziuns cun i gragn y 
chi dla medema eté. Ares/Ai pó da-
trai avëi desturbs dl’atenziun, iper-
cinesia, n gran bojëgn d’atenziun 
y cures, alternanza danter sbürles 
al’autonomia y regresciuns – ince 
fora de nia – dlungia aziuns de sfi-
dada. 

Valutaziun diagnostica: 
sce o no?

La scora messess denanco damané n 
azertamënt por na zertificaziun tigní 
cunt che al é saurí da ciafé sö difi coltés 
d’aprendimënt tla möta adotada/tl möt 
adoté, che á n passé comples da lauré 
sö, da »tigní frëm« y da fá jí a öna cun le 
presënt. Chëstes dificoltés vëgn sovënz 
da chëra che Bowlby (1988) definësc 
la »fadia da ponsé«, da elaboré la por-
tignënza a süa familia, da afronté con-
tesć daldöt nüs. Porchël mëss la valu-
taziun diagnostica gní ponderada bun 
tl tëmp.

Mo ci ól pa dí? 

L’adoranza dl lingaz dla 
classa ó dí podëi co-

muniché cun chi dla 
medema eté: por-
chël pó l’inserimënt 
premadü dl mënder 

tl grup classa cherié 
bele atira dificoltés 

ogetives. Sce le lingaz 
por comuniché vëgn imparé 

plülere debota, se damana in-
dere l’aprendimënt dl lingaz veico-
lar por imparé i contignüs desvalis 
tëmps lunc, de gragn sforc indivi-
duai y dî alalungia atenziuns lingui-
stiches mirades (Abdelilah-Bauer, 

2008; Favaro, 2002; Pallotti, 1998).
Les mitans y i mituns, les jones y i 
jogn adotá internazionalmënter á 
sovënz dificoltés nia tan da imparé 
da »lí«, mo bëgn da capí le test lit o 
da porté dant i contignüs impará, y 
plü inant ti stüdi pói incunté de gran 
dificoltés da adoré i lingac spezifics 
y da capí conzec tres plü astrac. 

Te n valgügn momënc pói porté pro 
a se sintí »zënza parores por porté 
a espresciun sü pinsiers«, gaujan 
sënn y na seria de emoziuns negati-
ves che pó desturbé l’aprendimënt 
scolastich.

N sostëgn linguistich pó gní fat tra-
tan döt le percurs scolastich, sce al 
vá debojëgn. Dantadöt ti ultimi agn 
dla scora d’oblianza pól gní atué in-

Lingaz y lingac nia verbai

Sce an pó se lascé sön püces ressurses 
de comunicaziun por cherié n contat 
y mantigní relaziuns cun i gragn y cun 
chi dla medema eté (formes de jargon, 
lingaz dl jüch y dla matada, lingaz so-
crët...), pó la möta adotada/le möt 
adoté che n’á nia ciamó madurí na com-
petënza linguistica adatada s’anuzé 
de modalités nia verbales, dl lingaz dl 
corp, y chësc »lingaz di sëgns« conzed 

feter dagnora da rové tl grup de chi dla 
medema eté y da tó pert ales ativités, 
sciöche ince da interagí cun i gragn. 
Porimpó vëgn chësta modalité de co-
municaziun nia-verbala aratada na 
forma de »iperativism« y de »desturb 
devers di compagns« o, al contrar, n 
atejamënt de isolamënt y de stlüta te 
se instës.

tervënc de potenziamënt linguistich 
(comprenjiun dl test, esposiziun a 
usc y scrita).

I crësci 

Cun le jí inant cun le percurs di stüdi 
devënta les domades scolastiches 
tres plü complesses y se ghira na 
bona organisaziun dl stüde y n’in-
tegraziun tresfora dl savëi desvalí y 
comples. 
Ince les esperiënzes emotives al-
büdes che caraterisëia la preado-
lescënza y l’adolescënza, pó se ma-
nifesté te val’ jones y jogn adotá 
sciöche n prozes ciamó plü com-
ples, ajache te so caje ponsé l’iden-
tité implichëia porvé da cují pro ci 
che an á vit tl passé cun ci che an vir 
tl presënt.
Al é n prozes che pó doré dî y gní 
acompagné da tëmps de gran tur-

bolënza esistenziala, olache la lerch 
mentala por l’aprendimënt pó gní 
smendrida canche ara n’é nia toch 
y plëna de d’atri pinsiers plü de prë-
scia. 

Co feji pa sëgn?
La möta/Le möt che á vit te n istitut 
pó avëi vit situaziuns olache ara/al 
á messü desmostré d’avëi capazités 
da s’adaté y de leadership por sura-
vire. Chëstes esperiënzes de vita de-
terminëia datrai, canche an röia tl 
grup de classa nü o tl’istituziun sco-
ra, che chëstes modalités de funzio-
namënt vëgnes dant ciamó n iade. 

N consëi …
Preodëi por i pröms agn d’in-
clujiun altamo 3 incuntades de 
control cun la familia d’adoziun 
y profescionisć eventuai tratan 
l’ann scolastich por podëi odëi 
fora complessivamënter  chisc 
segnai y ciafé les respostes 
educatives plü adatades.

Special needs adoption: 
mëndri segnalá cun 
 bojëgns speziai o 
 particolars

Cun chësta definiziun se referëscion 
ales adoziuns de dui o de plü mëndri, 
de mitans/de mituns de set o de plü 
agn, cun de gran problems de sani-
té o dejabilité, che vëgn da de burtes 
esperiënzes o da esperiënzes trauma-
tiches. Al é mitans/mituns, jones/jogn 
che vëgn segnalá dal Paisc d’origina 
cun stories d’arbandon complesses o 

cun bojëgns sanitars particolars. Datrai 
él tles tasces cliniches dades jö ai ënc 
y ai geniturs i sintoms plütosc che les 
diagnoses y te tröc Paisc é i standarg 
d’informaziun desvalis dai nüsc. Datrai 
é les relaziuns sanitares stletes o ne tle-
ca nia y n valgönes situaziuns messará 
gní controlades o azertades tla Talia. 
Por chisc mëndri él pornanche al nasc 
la relaziun scora-familia fondamental 
che al vëgnes cherié na rëi de sostëgn 
dër strënta y flessibla cun i sor-
visc sozio-sanitars y i ënc au-
torisá.

Colaboraziun 
scora-familia

La scora rapresentëia n osserva-
tore privilegé por ciafé sö i punc 

de forza y i bojëgns dl mënder. La 
scora pó promöie l’autostima y pre-
gní la galia: porchël vál debojëgn 
de na dërta colaboraziun danter la 
scora y la familia. Tl caje dla familia 
adotiva implichëia la relaziun cun la 

scora de majeres tratatives y aten-
ziuns y se damana n pat educatif plü 
esplizit y tler, da definí danü y ciaré 
jö tratan chësc percurs cun flessi-
bilité y crëta da trames les perts.

Dal’esperiënza
La familia d’adoziun pó vire 
cun fistide l’ingres a scora dla 
möta/dl möt o pó l’odëi sciöche 
n’ocajiun por controlé les capa-
zités d’aprendimënt dla möta/
dl möt (süa inteligënza y süa 
vëia da fá) y les modalités de 
sozialisaziun, chël ó dí süa ca-
pazité da sté cun i atri. Al vá 
debojëgn che la scora dëides i 
geniturs capí che so rode é chël 
da i sostigní canche ai n’á nia 
suzes, da ti fá sintí süa crëta y 
i daidé crëie te sües capazités. 

N laur de rëi coordiné danter scora, 
familia, sorvisc sozio-sanitars y d’a-
tri sogec che se crüzia de adoziuns 
sön le raiun pó daidé respogne ales 
problematiches che vëgn a se le dé, 
sides tl momënt dl’acoliënza a sco-
ra che dedô por sostigní tl tëmp le 
bëgn ester scolastich dles studëntes 
y di studënc adotá. La figöra dl re-
ferënt por l’adoziun é fondamentala 
por la colaboraziun de rëi.

»Le möt á dantadöt debojëgn dla serenité, dl 
otimism de che che é dlungia d’ël, al mëss 
sintí che al ti vëgn reconesciü süa fadia y 
se sintí tres renforzé tl pinsier che al pó ti 
ester.« 

 De Rienzo et al., 1999

Por fortüna él la Rëi! 
Che se crüzia pa dl’adoziun? 

L’adoziun é n istitut regolamenté 
dala lege 184/1983 y mudaziuns 
suandëntes y é la resposta al bojëgn 
afetif, material y educatif de na 
möta/n möt, na jona/n jonn che ne 
pó nia, por na seria de rajuns, crësce 
te süa familia de origina. L’adoziun 
pó ester nazionala o internazionala 
y por gní adoté mëss n mënder ince 
gní detlaré da adoté, chël ó dí che 
süa condiziun de arbandon mëss gní 
ajornada dal Tribunal por i Mëndri.

I sorvisc, les istituziuns y i ënc 
che le per incuntará tratan so 
percurs d’adoziun é:

Le Tribunal por i Mëndri
Süa competënza se desfarenziëia 
aladô dla sort de adoziun. Por ci che 
reverda l’adoziun internazionala va-
lutëiel l’idoneité o nia-idoneité de 
che che oress deventé geniturs ado-
tifs ince aladô dla valutaziun psichi-
ch-soziala fata dal Sorvisc Adoziuns 
Südtirol. Canche an porta a fin l’a-
doziun internazionala ál le compit 
da fá a na moda che le provedimënt 
ester ais faziun tla Talia y inciaria tl 
medemo tëmp le Sorvisc Adoziuns 
Südtirol da monitoré y sostigní l’in-
serimënt dla möta/dl möt, dla jona/
dl jonn tla familia nöia por le pröm 
ann.

Por ci che reverda l’adoziun nazio-
nala azertëiel y detlarëiel l’adotabi-
lité dl mënder y fej jí adöm la möta/
le möt cun i geniturs. Al decretëia 
l’afidamënt pre-adotif y do n ann, tl 
caje de n resultat positif, l’adoziun 
definitiva.

Le Sorvisc Adoziuns Südtirol
Le Sorvisc Adoziuns Südtirol, sorvi-
sc publich de referimënt por ci che 
reverda l’adoziun por döt le raiun 
provinzial cun la sënta prinzipala a 
Balsan, é metü adöm da  assistënzes 
y assistënc soziai y psicologhes y  
psicologs. Al mëss informé y arjigné 
ca i pers che ó n’adoziun nazionala 
y internazionala. Implü inrëscel sön 
inciaria dl Tribunal por i Mëndri sön 
i pers y sostëgn les families nöies do 
che al é rové adalerch le mënder.

Ënc autorisá
La lege che regolamentëia l’adoziun 
scrí dant l’intervënt di ënc autorisá 
pro dötes les prozedöres d’adoziun 
internazionala. Te chësc ciamp se 
crüzii dla prozedöra d’adoziun tla 
Talia y foradecá sön inciaria dl per. 
I ënc autorisá informëia, formëia y 
acompagnëia i pers sides tla fasa 
dan l’adoziun che canche i geni-
turs nüs vëgn zoruch tla Talia cun 
le mënder. Ai sostëgn i pers tl per-
curs do l’adoziun aladô dles acor-
danzes preodüdes cun i Paisc por le 
monitoraje, mo ince sön 
domanda dla familia en 
acordanza cun le Sorvisc 
Adoziuns Südtirol.

Le iade adotif 

Le per dá jö la desponibilité de ado-
ziun nazionala y/o internazionala 
pro le Tribunal por i Mëndri, che in-
ciaria le Sorvisc Adoziuns Südtirol 
da valuté la situaziun familiara sides 
dal punt d’odüda sozial che psicolo-
gich. 

Pro l’adoziun nazionala vëgn dedô 
scrit ite le inom dl per te na lista d’a-
speta. 

Te chësc caje ne dá nia fora le tribu-
nal n decret de idoneité mo desponn 
l’uniun eventuala cun le mënder, 
decretan spo n ann d’afidamënt dan 
l’adoziun.

Tl caje de n’adoziun internaziona-
la mëss le per ince fá n colloquium 
cun na vicara onorara/n vicar ono-
rar do la valutaziun psichich-sozia-
la. Sön la basa dles informaziuns 
 coiüdes adöm dá fora le Tribunal 
por i  Mëndri n decret d’idoneité (o 
nia- idoneité). 

Dedô inciaria le per tl tëmp de n ann 
l’ënt autorisé da ti jí do ales prati-
ches tla Talia y tl Paisc foradecá. 

Le percurs che vëiga danfora l’aspe-
ta, le coliamënt y n tëmp de per-
manënza foradecá se stlüj jö cun la 
gnüda dl mënder tla Talia y l’ann de 

43



monitoraje da pert dl Sorvisc Ado-
ziuns Südtirol. 
Les funziuns d’acompagnamënt y 
de sostëgn por la familia tla fasa do 
l’adoziun vëgn surandades, aladô 

dles competënzes corespognëntes, 
al Sorvisc Adoziuns Südtirol y al ënt 
autorisé che s’á cruzié dla proze-
döra adotiva.

da organisé incuntades de 
condivijiun cun i geniturs, 
da monitoré le prozes 
d’inserimënt y de inclujiun 

da ascuté sö dificoltés y se 

recordé dla vita singolara y 

personala (a pert le trauma 

dl arbandon pól gní sö 

recorc negatifs de violënza, 

de abusc y de d’atres 

esperiënzes desplajores 

passades) 

Al é bun da se recordé: 

da tigní fora da ciaré tres fora da recuperé 

da sostigní le clima de 

condivijiun te classa tres le 

dialogh, l’ascuté sö, le barat 

y l’imparé deboriada

da preodëi n plann 

d’aprendimënt personalisé 

por arjunje progressivamënter 

competënzes adatades

da motivé l’aprendimënt 

por le plajëi da imparé y 

nia sciöche strategia de 

azetaziun

da chirí fora cun atenziun la classa plü adatada, valutan caje por caje

da dé lerch ala naraziun 
spontana de momënc pre-
adotifs che la desvalianza é richëza

che ester adotá é na 

 condiziun che döra na vita 

intiera

da splighé te classa le ciodí dla didatica desfarenziada

da ne pretëne nia resultac nia 

da arjunje. I obietifs imposcibli 

porta a frustraziuns y tëma dl 

falimënt.

da intardié l’inserimënt a 
scora sce al vá debojëgn

Che fej pa ci? 

Intendënza y cultura ladina 

▶ ciafa sö na colaboradëssa/n co-
laboradú de referimënt por l’a-
doziun

▶ fej pert dla Mësa de laur provin-
ziala sön l’adoziun por les tema-
tiches liades al’adoziun

▶ eserzitëia na funziun de uniun 
danter scora y teritore

▶ sostëgn l’ativité de formaziun

Personal dirigënt
Diretur/Direturia

▶ ciafa sö n’insegnanta/n inse-
gnant de referimënt por l’ado-
ziun

▶ informëia la familia dla presënza 
dl’insegnanta/dl insegnant de 
referimënt por l’adoziun

▶ garantësc che al vëgnes dé dant 
tl Plann dl’Oferta Formativa 
Trienala dla scora les modalités 

d’acoliënza y les atenziuns spe-
zifiches por les scolares/i scolars 
adotá

▶ ti ciara ala documentaziun dada 
jö dala familia y dai sorvisc pu-
blics y/o privac che l’acompa-
gnëia

▶ chir fora la classa d’inserimënt 
dles porsones impormó rovades 
adalerch, do avëi aldí i geniturs 
y la referënta/le referënt por l’a-
doziun

▶ garantësc percursc didatics per-
sonalisá por arjunje na com-
petënza linguistica adatada por 
le stüde dles materies desva-
lies. 

▶ promöi y sostëgn aziuns por so-
stigní l’inserimënt plëgn tl con-
test scolastich dla scolara ado-
tada/dl scolar adoté

Personal de secretariat

▶ damana la familia do i docu-
mënc preodüs tl respet dles de-
sposiziuns sön la privacy

▶ ativëia tl caje de iscriziuns de 
scolares/scolars en afidamënt 
preadotif modalités por chi che 
i inoms vëgn trascric ti registri 
de classa diretamënter cun i 
cognoms de chi che i á adoté, 
mëton averda che an ne vëighes 
ignó le cognom d’origina

Insegnanta/Insegnant 
de referimënt por l’ado-
ziun 

▶ salüda i geniturs, cöi adöm les 
informaziuns essenziales por 
l’inserimënt y la cerna dla classa 
y i informëia sön les aziuns che 
la scora pó fá

▶ informëia le personal insegnant 
(ince le personal suplënt) sön 
autorisaziun di geniturs, dla 
presënza eventuala de scolares/
scolars adotá tles classes 

▶ dëida monitoré l’andamënt dl 
inserimënt y dl percurs formatif 
dla scolara/dl scolar

▶ dëida se cruzié dl passaje d’in-
formaziuns danter i degrá de 
scora desvalis

▶ dëida ti caji plü complesc man-

tigní atifs i contac cun les opera-
dësses y i operadus che ti vá do 
al mënder do l’adoziun

▶ sostëgn i dozënc tla realisaziun 
de percursc didatics personalisá 
eventuai

Personal insegnant

▶ adora strategies educatives ada-
tades

▶ proponn ativités por sensibilisé 
les classes al’acoliënza y ala va-
lorisaziun de vigni individualité

▶ tol pert a momënc de formaziun 
mirada sön les tematiches dl’a-
doziun

